
   Ман кашни çырăвах хуравлатăн йĕркеллĕ.

Иккĕ-виççĕ ларса эс çыратăн ăна.

Куç курмасть çав, ачам, анать пурнăç хĕвелĕ

Кин картмасть, мĕн тăвам, текелетĕн кăна.



Тусусем те йăлтах авланса мăшăрланчĕç,

Санпа тантăш çынсен сак тулли сар ача.

Ятлă-сумлă хĕрсем таврара сайраланчĕç,

Пăрчăкан пеккисем пуçтарнаççĕ качча.



Куç хывни те ку чух нумай хушă кĕтеймĕ,

Таврари тупкăчсем çул хываççĕ яла,

Сан пирки шутласах канăç вĕçрĕ ман, темĕн,

Кин кĕртесчĕ, ули, хам пур чух, кăçалах.



Ыттисен ачине çеç пăхса савăнатăп,

Санăнне те курасчĕ теетĕп текех...

Малалла ял хыпарĕ çинчен-и вулатăп,

Эс çыратăн мана ялпа кĕтнĕ пекех.



Ман кашни çырăвах хуравлатăн йĕркеллĕ,

Пĕр хутне виç кунта вĕçлесен те пĕрех.

Эс чĕнсессĕн, аннем, манăн шухăш çилхеллĕ,

Шавлă туй палăртма хирĕç мар ман чĕре...

